Geneth ifanc yn B4 oedd Alwena Luff pan symudodd i'r ardal
o swydd Derby. Fel dysgwraig pur fe fynychodd Alwena a'i
brawd y Ganolfan laith ym Maesincla ac ers dychwelyd i'r
ysgol ym Montnewydd mae ei gallu a'i hyder wedi tyfu a
datblygu'n eithriadol dros y ddwy flynedd diwethaf.

Erbyn hyn mae hi wedi cyrraedd diwedd ei chyfnod yn B6.
Mae'n hollol rhugl yn yr iaith gan allu sgwrsio’n rhwydd a
naturiol, darllen yn wych ac ysgrifennu'n hynod o safonol.
Mae’n mwynhau ysgrifennu mewn pob math o ffurfiau ac
mae'n cynhyrchu gwaith hynod o ddiddorol sydd yn bleser
i'w ddarllen.

Dylai Alwena a'i theulu fod yn falch iawn o' llwyddiant
diweddar, hi oedd enillydd y gadair yn Eisteddfod
Bontnewydd. Dim ond gobeithio y gwnaiff barhau i
ysgrifennu yn y dyfodol ac y gwelwn hi'n ennill sawl cadair.

Sian Pritchard
Athrawes BI 6, Ysgol Bontnewydd

Brychan ap Gareth

Daeth tim o Ysgol Cefn Coch,
Penrhyndeudraeth yn fuddugol
allan 0 17 o dimau trwy Gymru,
gan gipio Tarian y Dr Dewi Davies i
ddisgyblion B3 a 4 yn Rownd
Derfynol Cystadleuaeth y Cyngor
Llyfrau Cymraeg a gynhaliwyd yn
Aberystwyth yn ddiweddar. Y
dasg oedd trafod llyfr a llunio
cyflwyniad dramatig heb fod yn
hwy na 10 munud o hyd. Y ddau
lyfr a ddewiswyd oedd ‘Siencyn ar
Sipsiwn’a’Dan Draed Dan Glo'gan
yr awdures Eurgain Haf.

Wrth  longyfarch y plant a'u
hathrawes, Mrs Helen Pritchard,
dywedodd pennaeth yr ysgol, lwan
Morgan, sydd newydd ymddeol
ddiwedd yr Haf wedi bron i 20
mlynedd yno:

“Maer cyfoeth o brofiadau a
dderbyniodd disgyblion yr ysgol
dros y blynyddoedd wedi bod yn
rhai amrywiol. Wrth longyfarch vy
plant yma ar eu buddugoliaeth,
carwn dalu teyrnged i'm
cyd-athrawon brwdfrydig a galluog
a sicrhaodd bod y plantos yn cael
manteisio ar y cyfleoedd hynny.



